
భోజరాజీయము ఆశ్వా 6











		
నావిమలాత్ముఁ డట్టె, తుది వారక శాపము లంది యిట్టు లే

లా వివిధంబు లైన వ్యధలం బడఁజొచ్చెఁ దపంబు పెంపఱన్?'



	 121







	చ.	
అనిన 'నతండు ముక్తి వడయన్ సమయం బరుదెంచెఁ గాన యా

తనికిఁ బురాకృతంబు లగు దారుణకర్మము లొందె, నివ్విధం

బున నఘముక్తి గావలసె, భూసురసత్తమ! యట్లు గాక త

క్కిన భవబంధముల్ తెగునె కేవలకర్మనిబద్ధదేహికిన్?

	ఉ.	
కావున వాఁడు క్షత్రియుఁడు గాని తలంపఁగ హీనజాతి గాఁ

డో వసుధామరేంద్ర! యతఁ డున్నెడకుం జని చెప్పు మయ్య! నా

జీవనగౌరవం బటులు చెప్పిన సప్పుడు వాఁడు ముక్తుఁడై

పోవుఁ బ్రియాసమేతుఁ డయి పొమ్ము! సమస్తము విస్తరించితిన్.'

	క.	
అని గంగానది చెప్పిన

విని విప్రుఁడు 'తల్లి! యేఁ బవిత్రుఁడ నైతిన్.

బనివినియెద' నని మ్రొక్కుచుఁ

జని కతిపయతిథుల కతని సదనము చేరెన్.

	ఆ.	
అతఁడు నతనిరాక కత్యుత్కటప్రీతి

దనర నెదురు చూచుచునికిఁ జేసి

కన్నయదియు మొదలు గాఁగ సాష్టాంగదం

డప్రణామములు గడంగి సేయ.

	క.	
ఉర్వీసురవర్యుఁడు నా

శీర్వాదము లొనరఁ జేసి స్మితవదనుండై

'గీర్వాణుల కెన వచ్చు న

ఖర్వగుణుఁడ వీవు సవతు గలదే నీకున్.

	ఉ.	
ఏను భవన్నియోగమున నేఁగితిఁ గాశికి, గంగలోఁ గృత

స్నానుఁడ నైతి, నీదగువచస్స్థితి చెప్పితి నప్పవిత్రతో,

నానది దివ్యతేజ మొలయం దనరూపము చూపె మందహా

సాననకాంతితోడ నయనామలరోచులు మేళవింపఁగన్.

	క.	
తనుఁ జూచినయట్టులకా

ననుఁ జూచి ప్రహర్ష మంది నాభృత్యుఁ డతం

"https://te.wikisource.org/w/index.php?title=పుట:Bhoojaraajiiyamu.pdf/255&oldid=376200" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 2 జనవరి 2022న 09:16కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

